
Lääʹǩǩ 

sääʹmlääʹjj muʹttmest

Riikkpeeiʹvi tuʹmmstõõǥǥ mie´ldd 
jaukkeet sääʹmlääʹjj (253/1995) 5 §:z 2 momeʹntt, 15 §:z 4 momeʹntt, 16 §, 19 §:z 3 momeʹntt, 59—62 §, 

nuʹtt mäʹhtt tõin liâ 60 §:z 1 momeʹntt da 61 § lääʹjjest 296/2001,
muuʹttet 3 § da 8 §, 9 §:z pâʹjjǩeʹrjjtõs di 2 ja 3 momeʹntt, 10 §, 3 lååǥǥ pâʹjjǩeʹrjjtõs 15 §:z pâʹjjǩeʹrjjtõs da 

1 momeʹntt, 17 ja 18 §, 19 §:z 1 momeʹntt di, 20, 40, 64 da 65 §, nuʹtt mäʹhtt tõin liâ 8 § bieʹǩǩen lää´jjest 
55/2000, 18 § da 20 § lääʹjjest 1474/2009, 64 § lääʹjjest 83/2014 da 65 § laaʹjjin 276/2004 da 427/2007, di

lââʹzztet läkka ođđ 2 a da 2 b §. 9:sa ođđ 4 momeʹntt, läkka ođđ 13 a da 13 b § di 3 a da 3 b lååkk, 18 §:z
ouʹdde ođđ lååǥǥ pâʹjjǩeʹrjjtõs di läkka ođđ 19 a da 39 a § da pueʹttinalla: 

2 a §

Kõskkvuõtt Euroop unioon lääʹjjšeâttmõʹšše da prograʹmme 

Mâiʹd puäʒʒtääl da luâttjieʹllemvueʹjji raajõstuärjjõõzzin uvddum lääʹjj (986/2011), mââibeäʹlnn puäʒʒtääl
raajõstuärjjeemlääʹǩǩ, 5 §:st leʹbe tõn nuåjain leʹbe peäggtum lääʹjj 8 §:st šiõtteet, suåvvtet miõttmen tän 
lääʹjjest jurddum tuärjjõõzzid. 

2 b §

Tuärjjõõzz teäggtõõzz da meäʹr kuõskki oudldõõzz 

Mâiʹd puäʒʒtääl raajõstuärjjeemlääʹjj 7 §:st leʹbe tõn nuåjain šiõtteet, suåvvtet miõttmen tän lääʹjjest 
jurddum tuärjjõõzz. 

3 §

Põõrǥâstuåimmjummuš 

Tän lääʹjj mieʹldd luâttjieʹllemvueʹǩǩen looǥǥât puäʒʒtääl da jeeʹres mäddtääl; mäddtäällen ǩiõččâd teʹl 
jeeʹres luâttjieʹllemvueʹjj kuâŋŋad uuʹcclaǥan luâttjieʹllemvueʹǩǩneʹǩǩen spraavdõõttâm takainallšem
mäddtäällpohttmõõžž, ämmatlaž mie´cstummuž, mueʹrjjuussmõõžž da kuõbbri noorrmõõžž di, lokku 
vääʹldǩâni kueʹllšeellmõõžž da meäʹcctääl, jeeʹres luâđ ođđsmõʹvve vuâđđõõvvi luâttvääʹrai äuʹǩǩummuž.

Tät lääʹǩǩ kuâskk še jeeʹres uʹccpõõrgâstuåimmjummuž, kååʹtt tuâjjtâtt põrggi da suu piârneeʹǩǩi lââʹssen 
še jeeʹres oummuid, alggpohttmõõžž tuejjummuš mieʹldd looǥǥeeʹl jäänmõsân nuʹtt, što tõt vaʹsttad kolmm 
eeʹǩǩtuâjjpääiʹǩ. Teʹl ko põrggâz tuåimmjummuš lij aaibâs vääžnai saaʹmi piʹrǧǧumuʹšše, teʹl vueiʹtet 
ooudbeäʹlnn peäggtum tuåimmjummuž mieʹldd miõttâd veäʹǩǩvuõđ, lääinted tuärjjuum lääin leʹbe
riikkstaanmõõžž. 

8 §

Måttam jeeʹres lääʹjjšeâttmõõžž mieʹlddlaž tuärjjeemtuåim 

Sääʹmvuuʹdest tuåimmjeei paalǥâskooʹddid tuärjjeet puäʒʒtääl raajõstuärjjeemlääʹj mieʹlddlânji. 
Ooudbeäʹlnn 5 §:st jurddum säʹmmliʹžže, kååʹtt tiuddad puäʒʒtääl raajõstuärjjeemlääʹj 15 da 17 §:st di 

jieʹllemvueʹǩǩtuåimmjummuž peäʹlest 21—23 §:st jurddum oudldõõzz, miõttât tuärjjõs puäʒʒtääl da jeeʹres 
mäddtääl kuõskki investtâsttmõʹšše da täällâânnmõõžž altummša jääʹǩǩteeʹl, mâiʹd puäʒʒtääl 
raajõstuärjjeemlääʹjjest šiõtteet. 

Jeeʹres ko mäddtääl da kueʹllšeellmõõžž kuõskki 3 §:z 2 momeeʹntest jurddum põõrǥâstuåimmjummša 
tuärjjõs miõttât jääʹǩǩteeʹl, mâiʹd jânnamvuuʹd ooudâsviikkâm tuärjjummsest uʹvddum lääʹjjest (28/2014) 
šiõtteet, seârvvna nuʹtt, što tuärjjõs teäggtet obbnes meersaž vääʹraivuiʹm. 

Kueʹllšeellmõõžž tuärjjummsest šiõtteet Euroop miârr- da kueʹlltäällfoond kuõskki eurooplaž asetõõzz
meersaž tiuʹddepiijjmõõžžâst uvddum lääʹjjest (1093/2014). Tän lääʹjj suåvvtet seârvvna 9 §:st jurddum
kueʹllšeeʹllmõõžž kuõskki jeäʹrab vuõiggâdvuõđid di näuʹddem vuõiggâdvuõđ vuâđain raajjmõʹšše miõttâm 
tuärjjõʹsse. 



9 § 

Måttam vuõiggâdvuõtt 

— — — — — — — — — — — — — — — — — — — — — — — — — — — — — —— — — ——
Meäʹcchalltõõzz looʹvin vueiʹtet 1 momeeʹnt 1, 2, 4 da 7 pääiʹǩest jurddum ouddõõzzid jeäʹrab šiõǥǥ veäʹr 

diõtt uʹvdded še saaʹmid tuejjeem õhttõõzzid. Meäʹcchalltõs vuäitt miõttâd 3 pääiʹǩest jurddum õhttõõzz še 
kueʹlltääl spraavdõõtti õhttõʹsse di 6 pääiʹǩest jurddum ouddõõzz pääiǩlaž paalǥâskådda. Lååʹpp vueiʹtet 
miõttâd pâi teʹl, jõs lååʹv ouddõõzz ärvv lokku vääʹldeeʹl vueiʹtet miõttâd Euroop unioon lääʹjjšeâttmõõžžâst
jurddum occnjâš priʹmeâr tuärjjõssân. 

Ooudbeäʹlnn 1 momeeʹnt 3 da 5 pääiʹǩest jurddum lååʹv vuäǯǯ miõttâd pâi teʹl, jõs äʹššvuäʹmsteei ǩeâmp
raajjâmpääiʹǩ leʹbe jeäkkli kâʹccmõš âlgg ââʹnned säʹmmla da suu piârneeʹǩki täälast âânnmõʹšše jurddum 
veärraunnsi vuäʒʒmõʹšše taarbliʹžžen. Puäʒʒtääl lokku vääʹldǩâni seämma rääʹjtõs kuâskk 1 momeeʹnt 4, 6 da 
7 pääiʹǩest jurddum raajjmõž. 

Mâiʹd puäʒʒtääl raajõstuärjjeemlääʹjj 87 §:z 2 momeeʹntest leʹbe 3 momeeʹnt nuåjain riikkšuåvtõõzz 
asetõõzzin šiõtteet ciâlklmin da lååʹv seʹrddem diõtt, suåvvtet 1 momeeʹntest jurddum vuõiggâdvuõđid. 

Lååkk 2

Lääin da jeeʹres tuärjjeemtuåimm 

10 §

Investâsttmõõžž da jälstemåårrmõõžži pueʹrrummuž tuärjjõõz 

Lokku vääʹldǩâni 2 pääiʹǩ mieʹlddlâž tuärjjeempääiʹǩid riikklääin, korggtuärjjõõžž, riikkstaanmõõžž da 
veäʹǩǩvuõđ vueiʹtet miõttâd 8:st jurddum laaʹjji mieʹldd pueʹttinallšem tuärjjeemtuåimid: 

1) investâsttemlääin da -veäʹǩǩvuõđ: 
a) luâttjieʹllemvueʹǩǩ- da jeeʹres uʹccpõõrgâstuåimmjummsest vääžnai põõšši da pååđ ââʹnnemjeällmõõžž 

haʹŋǩǩummša; 
b) luâttjieʹllemvueʹǩǩ- da jeeʹres uʹccpõõrǥâstuåimmjummsest vääžnai pohttmõš- äiʹtt-, aazztem- da 

kääzzkâʹsttempõõrti, 9 §:st jurddum raajlmi di tõõzz kuulli aparaatti seämma ko jeeʹres vaʹstteei raajlmi 
raajjmõõžž, šuureemtuâj da teevvamtuâjai diõtt di tuâjjpirrõõzz pueʹrummuʹšše, äʹrbbvuõttpirrõõzz 
ruõkkmõʹšše da pirrõs-suõjjeemnallšem investâsttmõõžžid; 

c) mäddtäällââʹnteei määdd äiddeemkuulid di peäld da viistsââʹj raiʹvvjem da teevvam diõtt; di
d) čuõkku raajjmõʹšše, čääʹʒʒhaʹŋǩǩeem, sähssčääʹʒʒuiddeem diõtt da leâdǧǧtuõjju; 
2) aassâmlääin da veäʹǩǩvuõđ jeälstempõõrt da tõõzz kuulli täällpõõrti raajmõõžž, šuureem da 

vuâđđteevvam diõtt da jeälstempirrõõzz pueʹreem diõtt da tõi õhttvuõđâst še äʹrbbvuõttpirrõõzz ruõkkâm 
diõtt; 

Miõttmen tuärjjõõzz tän lääʹjj nuåjain jeeʹres 8 §:z mieʹlddlânji tuärjjeem investtâsttmõʹšše, 
jeälstemåårrmõõžži, pueʹrummuʹšše leʹbe 7 §:st jurddum õhttõõzzid leʹbe 13 §:st jurddum haʹŋǩǩõõzzid 
suåvvtet tõn lââʹssen, mâiʹd tän lääʹjjest šiõtteet, puäʒʒtääl raajõstuärjjeemlääʹjj 9, 11—13, 15 da 17 §:z di 13 
lååǥǥ. 

Mâiʹd puäʒʒtääl raajõstuärjjeemlääʹjj 19—23 §:z mieʹldd puäʒʒhåidd- da luâttjieʹllemvueʹjjvuuʹdest 
suåvvtet puäʒʒtääll- da luâttjieʹllemvueʹǩǩtallu, suåvvtet sääʹmvuuʹdest seämmanalla sääʹmtallu. Veäʹǩǩvuõđ, 
riikklääin, korggtuärjjõõzz da riikkstaanmõõžž miõttmõõžžâst da miõttmõõžž oudldõõzzin vueiʹtet uvdded 
tääʹrǩab šeâttmõõžžid riikksuåvtõõzz asetõõzzin. 

Tän lääʹjj nuåjain miõttum veäʹǩǩvuõđ ij vuäǯǯ åålǥasmetteed.

13 a §

Veäʹǩǩvuõđi jäänmõsmieʹrr 

Veäʹǩǩvuõđ 10 §:st jurddum tuåimid vueiʹtet miõttâd jäänmõsân 60 proseeʹnt primmâm kuulin. 
Teʹl ko seämma jurddja miõttât veäʹǩǩvuõđ da korggtuärjjõõzz leʹbe riikkstaanmõõžž, koozz koʹlle 

tuärjjõõzz, veäʹǩǩvuõđ, korggtuärjjõõzz da riikkstaanmõʹšše kuulli tuärjjõõzz tõõi õhttsažmieʹrr ij vuäǯǯ 
mõõnnâd pâʹjjel 1 momeeʹntest jurddum jäänmõsmeäʹr ij ni veäʹǩǩvuõđ da korggtuärjjõõzz leʹbe 
riikkstaanmõõžž tuärjjeem-tuåimmen åårrai lääin meäʹrr õhttseʹžže tuåim primmâm kuulid. 

Teʹl ko seämma jurddja miõttât veäʹǩǩvuõđ da še riikklääin, ij veäʹǩǩvuõđ da riikklääin õhttsažmieʹrr vuäʒʒ 
mõõnnâd pâʹjjel tuåim priimmâm kuulid. 



3 lååkk 

Riikklääin oudldõõzz da määin 

13 b §

Lääin miõttmõõžž oudldõõzz 

Läinn vuei´tet miõttâd mäddtäällvuõđ ooudâsviikkâmfoond piirieeʹjji ravvuum ââʹnnemplaan
miõttâmvääʹld vuõiggâdvuõđ raaji seʹst. Jieʹllemvueʹǩǩ-, trafikk da pirrõskõõskõs tuʹmmai lääin 
jäänmõsmeäʹrest. 

15 §

Lääin jäänmõsmieʹrr 

Lääin vueiʹtet miõttâd jäänmõsân 85 proseeʹnt jeällmõõžž haʹŋǩǩeemhââʹddest leʹbe primmâm kuulin tõn 
mieʹldd, kuäbbaž tõin lij vueʹlab. 
— — — — — — — — — — — — — — — — — — — — — — — — — — — — — —— — — ——

17 §

Lääin jeeʹres määin 

Läinnu suåvvtet, mâiʹd puäʒʒtääl raajõstuärjjeemlääʹj 60 §:st, 61 §:z 1, 2 da 4 momeeʹntest, 62 §:st, 63 §:z
1 da 3—5 momeeʹntest, 65 da 72 šiõtteet krediittuʹvddjest da 65 §:st lääin seʹrddmõõžžâst da läinmääini 
muʹttmest.

3 a lååkk

Korggtuärjjõõzz määin 

17 a §

Korggtuärjjõõzz jäänmõsmieʹrr 

Korggtuärjjõõzz vueiʹtet miõttâd jäänmõsân 40 proseeʹnt tuåimm priimmâm kuulin. 
Korggtuärjjõõzz jeät mahssu lainnu, koon mieʹrr mâânn pâʹjjel tuåim priimmâm kuuli. 

17 b §

Korggtuärjjõõžž jeeʹres määin 

Korggtuärjjeemlainnu da tõõzz kuulli korggtuärjjõʹsse suõvvtet, mâiʹd puäʒʒtääl raajõstuärjjeemlääʹj 35 §:z
1 momeeʹntest da 38—40 §:st šiõtteet. 

3 b lååkk 

Riikkstaanmõõžž oudldõõzz da määin 

17 c §

Riikkstaanmõõžž tuärjjeemtuåimmen åårrai lääin miõttmõš 

Riikkstaanmõõžž vueiʹtet miõttâd nåkam lääin diõtt, koon meâtt mäddtääl raajõstuärjjõõzzin uvddum lääʹjj 
16 §:z mieʹlddlânji primmum krediittuʹvddi.

Primmum krediittuʹvddi vuäitt miõttâd riikkstaanmõõžž tuärjjeemtuåimmen åårrai lääin mâŋŋa, ko 
riikkstaanmõõžž kuõskki tuʹmmstõk lij tuejjuum.

17 d §



Riikkstaanmõš 

Tuejjeemnallšem investâsttmõõzzid leʹbe põõrt raajjmõʹšše miõttum korggtuärjjeemlainnu leʹbe jeeʹres 
primmum krediittuʹvddi miõttum lainnu vueiʹtet miõttâd riikkstaanmõž jääʹǩǩteeʹl, maiʹd šiõtteet 
riikkstaanmõõžžâst puäʒʒtääl raajõstuärjjeemlääʹj 12 da 18 lååǥǥast.

3 c lååkk

Ooccmõš- da miõttâm-mõõntõõllmõš di praavjummuš da vahssmõš

18 § 

Tuärjjõõzz, riikkstaanmõõžž da lääin ooccmõš, miõttmõš da mähssmõš 

Veäʹǩǩvuõđ, riikklääjn, korggtuärjjõõžž da riikkstaanmõõžž di riikkstaanmõʹšše kuulli tuärjjõõžž meâtt 
ooccmõõžžâst Lappi jieʹllemvueʹǩǩ-, trafikk- da pirrõskõõskõs. 

Tuärjjõõzz miõttâm vueʹlnn kuõskki ooccmõʹšše suåvvtet, mâiʹd puäʒʒtääl raajõstuärjjemlääʹjj  47—52 
§:st, 53 §:z 2 da 3 momeeʹntest di 54 da 55 §:st šiõtteet. Riikklääin, korggtuärjjõõzz leʹbe triikkstaanmõõžž 
kuõskki tuʹmmstõõǥǥin priimât riikklääin leʹbe korggtuärjjeemlääin leʹbe riikkstaanmõõžž 
tuärjjemtuåimmen åårrai lääinmieʹrr da läinnmääin di riikkstaanmõõžž mieʹrr da määin. Teʹl ko riikklääin, 
korggtuärjjõõzz leʹbe riikkstaanmõõžž kuõskki tuʹmmstõk läiʹttem diõtt moʹttai, lääin meäʹrr da määinai 
muttʼtummuš ouddlâstt krediittuʹvddi miâsttmõõžž. 

Veäǩǩvuõđ mähssmõõžž kuõskki ooccmõʹšše suåvvtet, mâiʹd puäʒʒtääl raajõstuärjjeemlääʹj 57 da 58 §:st
šiõtteet. 

Riikklääin vuâllaǩeeʹrjtõʹsse di tõn kaggmõʹšše kuõskki ooccmõʹšše da lääin mähssmõʹšše suåvvtet, mâiʹd 
puäǯǯtääl raajõstuärjjeemlääʹj 59 ja 60 §:st, 61 §:z 1, 2 ja 4 momeeʹntest, 62 §:z 1 momeeʹntest 63 §:st, da 72 
§:st šiõtteet. 

Korggtuärjjõõzz di riikkstaanmõʹšše kuulli tuärjjõõzz kuõskki ooccmõʹšše di korggtuärjjõõzz mähssmõʹšše 
suåvvtet, mâiʹd puäʒʒtääl raajõstuärjjeemlääʹj 59 da 60 §:st, 61 §:z 1, 2 da 4 momeeʹntest, 64 da 65 §:st, 66 
§:z 3 da 4 momeeʹntest di 71 ja 72 §:st šiõtteet.  

19 §

Raajjâm vuäʹpstõõzz da taʹrǩǩummuž

Mädd- da meäʹcctäällministerio asetõõzzin vueiʹtet taarbšeʹmmen uʹvdded tän lääʹjj da tõn nuåjain uvddum 
riikksuåvtõõzz asetõõzz tääʹrǩab šeâttmõõžžid tän lääʹjj nuåjain tuärjjeem raajjmõõžžâst. 
— — — — — — — — — — — — — — — — — — — — — — — — — — — — — —— — — ——

19 a §

Tuärjjõõzz praavjummuš 

Tän lääʹjj nuåjain miõttum tuärjjõʹsse da takai ouddõõzzid suåvvtet puäʒʒtääl raajõstuärjjeemlääʹj 21 lååǥǥ.

20 §

Vahssmõš 

Tän lääʹj nuåjain miõttum tuärjjõʹšše da takai ouddõõzzid suåvvtet puäʒʒtääl raajõstuärjjeemlääʹj 22 lååǥǥ.

39 a §

Ǩorggtuärjjõõzz da jeeʹres ouddõõzz mååustpeʹrrjummuš da korggtuärjjõslääin piâsttčõõttmõš

Mâiʹd veäʹǩǩvuõđ mååustpeʹrrjummsest šiõtteet 39 da 40 §:st, suåvvtet še korggtuärjjeemlääin 
korggtuärjõʹšše, riikkstaanmõʹšše kuulli tuärjjad di takainallšem ouddõssân miõttum tuärjjõʹsse. 

Teʹl ko korggtuärjjeemläinn lij lääʹjjviõkksaž tuʹmmstõõǥǥin tuʹmmjum peʹrrjed mååust tuärjjõõzz 
vuäǯǯjest, krediittuʹvddi vuäǯǯ piâsttčõõttâd korggtuärjjeemlääin bieʹǩǩen leʹbe obbnes. 

40 §



Mååustpeʹrrjummuš- da mââʹjõskorgg 

Maacctemnalla leʹbe määustpeʹrrjummšin mieʹrruum meäʹr koʹrǧǧe da mââʹjõskoʹrǧǧe suåvvtet, mâiʹd 
puäʒʒtääl raajõstuärjjeemlääʹj 99 da 100 §:st šiõtteet. 

55 a §

Tän lääʹjj tiuʹddepiijjmen mädd- da meäʹcctäällministerio, Mäddvuʹvddpravleeʹnnʼja da jieʹllemvueʹǩǩ-, 
trafikk- da pirrõskõõskõõzz vuõiggâdvuõʹtte vuäǯǯad da uʹvdded teâđaid suåvvtet puäʒʒtääl 
raajõstuärjjeemlääʹj 109 §:z

64 §

Ǩiõttʹtõõllâm-määus peʹrrjummuš

Tän lääʹjj nuåjain uvddum tuʹmmstõõǥǥin peʹrrjet mähss nuʹtt mäʹhtt määusai peʹrrjummsest jeäʹrben 
šiõtteet. Krediitti mäʹhssemǩeäppummšid di veäʹǩǩvuõđ da jeeʹres tuärjjõõzz miõttmõõžž kuõskki 
jieʹllemvueʹǩǩ-, trafikk- da pirrõskõskõõzz tuʹmmstõõǥǥ liâ seârvvna määusteʹmes. 

65 §

Tääʹrǩab šeâttmõõžž da meärrõõzz 

Riikksuåvtõõzz asetõõzzin vueiʹtet šiõtteed tääʹrǩben tuärjjeemååblǩin, tuärjjõõzz miõttmõõžž vuâđain, 
tuärjjõõzzi tillõõvvmõõžžâst tuärjjeemtääʹzzin da jäänmõsmeäʹrin di suåppmõʹšše vuâđđõõvvi tuärjjõõzzi 
takai määinin da tõʹst, mäʹhtt tuärjjõs vueiʹtet jerreed vuuʹdi mieʹldd. 

Jânnamvuʹvddpravleeʹnnja oudd meärrõõzz kauppǩeʹrjjkääʹvin, ooccmõš- da tuʹmmstõk-kääʹvin di jeeres 
tän lääʹjj tiuʹddepiijjâm diõtt taarblaž kääʹvin. 

———
Tät lääʹǩǩ puätt viõʹǩǩe   peeiʹv       mannu 20  .
Tän laaʹjjin jaukkeet sääʹmlääʹjj 8 §:z muʹttmest uvddum lääʹǩǩ (992/2011).

Tän lääʹjj viõʹǩǩe pue´ttmen ǩiõttʼtõõllâm vueʹlnn åårrai jeeʹres ko takai ouddõõzzid kuõskki ooccmõõžžid,
miõttum tuärjjõõzzid, looʹvid da lääinaid, šõddâm riikkvuäǯǯmõõžžid di suåppmõõžžid suåvvtet tän lääʹjj 
viõʹǩǩe pue´ttmen viõǥǥâst åårrai šeâttmõõžžid. 

